
A PEIDER LANSEL (1863-1943)

J. Luzzi

L ultim cumgiä hast tut da ta vallada,
teis ögls nu vegnan e la vera plii.
Sün Votra riva passä vi est tii
Da que noss'ortna hoz ais attristada

Ma nus vezsain ta vita corunada.
Per iiun bella chosa hast vivii.
Co hast cun chant sublim tü qua savii
unir ed animar nossa raspada.

Tras tuot ta vita hast tii il segnal
adiina tgnii in ot da I'ideal,
dozand eir nossa lingu' a post d'onur.

E hast tii uossa eir stuvü partir,
a quels quinan teis clam as fa udir:
il clam tant alarmand da Tamangur!

Peider Lansel. nat a Pisa als 15 avuost 1863 e mort a Genevra als 9 december
1943, ha inrichi la literatura rumantscha cun Una quantitä da las plii bellas poe-
sias liricas. Publichet seis prüm voliim da poesias cul titel Primulas dal 1892 ed
in seguonda ediziun dal 1907, dal 1912 La cullana d'ambras e Pan 1929 l'ediziun
definitiva J1 vegl chalamer. Otras publicaziuns: La Musa ladina in 2 ediziuns, l'ediziun

da las poesias da Gian Fadri Caderas pel tschientiner. Si' ultima ouvra, Ln
Musa retorumantscha, antologia da poesias our da tuots ils idioms rumantschs, ais
pronta per la stampa. Lansel ha lavurä instancabelmaing fin l'ultim per sia
lingua materna. Füt onurä dal 1933 da l'universitä da Turich cul docter honoris
causa e la stä passada cul grand premi da la Fundaziun svizzra da Schiller.

